
ᒥᓂᔅᑕ ᔫᐱ ᓄᑕᕋᐅᑉ ᐃᓅᔪᓐᓃᕐᓂᖓᑕ ᐅᖃᐅᓯᐅᓂᖓ 
 
 

ᐃᖃᓗᐃᑦ, ᓄᓇᕗᑦ (ᐄᐳᕈ 24, 2006) – ᓯᕗᓕᐅᖅᑎ ᐹᓪ ᐅᑲᓕᖅ ᐅᓪᓗᒥ ᐅᑯᓂᖓ 
ᐅᖃᐅᓯᖃᖅᑲᐅᕗᖅ ᐱᔾᔪᑎᖃᖅᑐᒥᒃ ᒪᓕᒐᓕᐅᕐᕕᖕᒥ ᐅᖃᖅᑎᒋᔭᐅᔫᑉ ᐃᓅᔪᓐᓃᕐᓂᖓᓂᒃ: 
 
ᑭᒡᒐᖅᑐᐃᓪᓗᖓ ᓯᕗᓕᐅᖅᑎᐅᑉ ᑲᑎᒪᔨᖏᓐᓂᒃ ᓄᓇᕗᑦ ᒐᕙᒪᒃᑯᓐᓂᓪᓗ ᐃᒃᐱᒍᓱᑦᑎᐊᕈᒪᕗᖓ 
ᑐᒃᓯᐅᑎᔪᒪᓪᓗᒋᓪ ᖃᑕᙳᑎᒋᔭᐅᔪᑦ ᐃᖅᑲᓇᐃᔭᖃᑎᒋᓚᐅᖅᑕᑦᑎᓐᓄᑦ ᐱᖃᓐᓇᕆᓚᐅᖅᑕᑦᑎᓐᓄᓪᓗ ᔫᐱ 
ᓄᑕᕋᕐᒧᑦ.   
 
ᐅᖃᖅᑎᒋᔭᐅᓪᓗᓂ ᒪᓕᒐᓕᐅᕐᕕᖕᒥ ᓄᓇᕗᒻᒥ ᔫᐱ ᓄᑕᕋᖅ ᓵᓚᖃᖅᓯᒪᕗᖅ ᐃᒃᐱᒍᓱᑦᑎᐊᕐᓂᕐᒥᓄᑦ 
ᒪᓕᒐᓕᐅᖅᑎᐅᖃᑎᒥᓂᒃ ᓴᐃᓕᑦᑎᐊᖅᖢᓂᓗ ᓴᖅᑭᔮᖅᐸᖕᓂᖓᓄᑦ ᐊᖏᖃᑎᒌᒍᓐᓇᖅᑎᑦᑎᕙᓚᐅᖅᐳᖅ 
ᐅᖃᖃᑎᒌᖕᓂᐅᔪᓂᒃ. ᐱᓕᕆᖃᑦᑕᖅᓯᒪᓂᑰᓪᓗᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᓄᓇᒥᒃ 
ᓇᖕᒥᓂᖅᑖᕋᓱᒃᑎᓪᓗᒋᓪᓗ ᔫᐱ ᓄᑕᕋᖅ ᓯᕗᓪᓕᖅᐹᖑᓪᓗᓂ ᓇᓗᓇᐃᖅᑕᐅᖃᑕᐅᓚᐅᖅᓯᒪᕗᖅ ᓄᓇᕗᒻᒥ 
ᒪᓕᒐᓕᐅᕐᕕᖕᒥ ᑲᑎᒪᔨᐅᖃᑕᐅᓂᐊᓕᖅᖢᓂ 1999-ᒥ. ᓂᕆᐅᒃᑲᓗᐊᖅᐳᒍᑦ ᖃᑕᙳᑎᒋᔭᖏᑦ 
ᐊᓂᒍᐃᔪᓐᓇᑦᑎᐊᖁᓪᓗᒋᑦ ᖃᐅᔨᒪᓂᕐᒥᓄᑦ ᕿᒪᐃᓂᕆᔭᖓ ᐱᔨᑦᑎᕋᕐᓂᐅᖃᑕᐅᓚᐅᕐᒪᑦ ᐃᓄᖁᑎᒥᓄᑦ 
ᓄᓇᕗᒻᒥᐅᓕᒫᓄᓪᓗ; ᑕᒪᐃᓐᓂᑦᑎᐊᖅ ᑭᖑᓂᖃᕆᔭᐅᓂᐊᖅᐳᖅ. 

